
Te whakamaramatanga: Te putake:

Ko te paki he raupapatanga mahi e Ko te paki hei whakangahau, hei poapoa i te
whakamarama ana, e whakataki ana ranei i kaipanui ma te whakatakoto i tétahi mahi me
tétahi wheako, hei whakangahau hoki. te whai i taua mahi ki tona teiteitanga, ki tona

whakataunga hoki.

Te Kainga o Koro

Kei te taha o te ngahere te kdainga o toku koroua. He tata ki te whare e td pouriuri ana, e td
whakamataku ana nga rakau teitei, nga rakau matotoru. Ki toku koroua he oranga ngakau, he
oranga tinana hoki téna whare me te ngahere. Otira, i a au e pakupaku ana, ki taku titiro he
weriweri tona whare me te ngahere.

Kua kaumatua toku koroua. He kiri kiwhewhewhewhe tona, he kiwikiwi ona makawe, he roa, he
piko ona matimati. Aué! Kahore hoki ahau i kite i te pai o to6ku koroua. I tétahi rangi ka mea mai
toku mama me haere ahau ki te kainga o t6ku koroua noho ai mé nga hararei. Toku pouri hoki,
na te mea kahore a Mama raua ko Papa i te haere.

I haere ahau ma runga pahi. N6 taku taenga atu ki te kainga o Koro, i kite ahau i te tatari mai
ia ki ahau. Ahakoa te mihi mai a Koro, ka manuka tonu ahau. Kua tekau tau toku koroua e noho
ana ki téna kainga, ko ia anake. I te matenga atu o toku kuia kahore tonu toku koroua i hiahia ki
te hdnuku ki wahi ké noho ai. I mea mai toku mama, ko te ngahere te tino oranga o Koro, a, ki te
hanuku a Koro me hdnuku hoki te ngahere. Otira, na te tino rereké o ténei wahi i toku kainga i
te tdone ka pa te mokemoke ki a au.

He tawhito rawa atu te whare o Koro, kua maroke te peita, kua pirau étahi o nga papa o te
pakitara. I ahau e td ana i te mahau ka rongo ahau i te whare e ngakeke ana. Ka tutd nga
huruhuru i toku kaki. I roto i te whare ka rongo ahau i nga hoihoi rereké, ané nei i te korero
mai te whare ki ahau. Aué, ka kaha ake toku mataku me téku hiahia hoki ki 6ku matua, engari na
te karakia a Koro, tau ana ahau. Taro ake, ka warea ahau e te moe.

Ao ake i te ata ka karanga mai a Koro, "Maranga, e Moko, ka haere taua ki te ngahere. Kua waea
mai tétahi, kua mamae te puku o tana tama. Haere mai, e Moko." Katahi ka whakaaro ahau kua
porangi pea toku koroua. He aha ta maua mahi i roto i te ngahere? He aha maua e kore nei

e haere ki te taone ki te hoko rongoa? Na te tere o Koro ki te hikoi me te poto o oku waewae,
ka hikoi a Koro, ka oma ké au i muri i a ia. Ka kite ahau i te hononga o Koro ki te ngahere.

He rite ia ki te manu e rérere ana mai i tétahi rakau ki tétahi rakau.

Kaore i roa, kua pau te hau, ka poturi haere au, ka td. Aué, kua ngaro a Koro! Ka karanga atu,
ka tiwaha atu ahau ki a Koro, engari ko toku reo anake i hoki mai, i paorooro mai. Ka patupatu
ake toku manawa. Katahi ka ohorere ahau. Kua tau mai tétahi kohu ma. Ehara i te kohu péra

i 10 te taone, he kohu whai wairua ké. Mataku katoa ahau. Ka tioro atu ki a Koro.

Ka rongo ahau i te reo o toku koroua ano nei ko nga rakau i te kérero mai ki oku taringa,

"E Moko, e td ki kona. Ma nga rakau koe e awhi. Ma nga piwakawaka ahau e arahi atu ki a koe.
Kia tau, e Moko.” Na te whio o te hau i roto i nga rau, me te tau o te kohu, he uaua te rongo me
te kite atu, engari kahore ahau i mataku na toku mohio e hono ana te wairua o toku koroua ki

te ngahere. Ka tau toku wairua, ka waiata au i tétahi o nga waiata o téku kura, "E td kahikatea,
hei whakapai ururoa. Awhi mai, awhi atu, tatou, tatou e.” Kaore i roa, ka tae mai toku koroua me
nga piwakawaka e rérere ana. Ka hiki te kohu, ka tau te hau, ka awhi mai a Koro. "Ka pai, Moko,
haramai. Ka haere taua ki te mahi i te rongoa.”

I te wa e tunu ana a Koro i te rongoda ka rongo ahau i te wairua aroha i roto i te whare. Mai i
taua wa kua mohio ahau he tino koroua toku. He koroua hono tahi me te ngahere me tona whare,
me te tangata. Tata tonu te pakaru o t6ku manawa i te aroha ki a ia.

Nga momo paki:
E toru nga momo paki, ko te paki whakangahau,
ko te paki tuhono, me te paki whakamarama.

Hei tautohu i te kaupapa o te taki.

Ka whakataki i te paki me etahi
ahuatanga o te wahi, o nga kiripuaki,
me te mahi kei te haere ake.

Ka whakatakoto i te timatanga, i te
tipu, me te teiteitanga o te mahi.

Ka whakaahuatia te whakataunga
o te mahi.



Te reo peha

Tohu i te
mahi a tetahi atu
(te reo tautoru)

Te reo tohu wamua

Te reo raupapa

Te reo tautahi

Te whakawhiti

korero

Te reo whakaahua

Nga ahuatanga reo

..., ka manuka tonu ahau. (para 3)

Ka tutt nga huruhuru i toku kaki. (para 4)

... he weriweri tona whare ... (para 1)

He kiri kiwhewhewhewhe tona, he kiwikiwi ona makawe,
he roa, he piko ona mati. (para 2)

... kdhore a Mama raua ko Papa i te haere. (para 2)
..., kua mamae te puku o tana tama. (para 5)

... 1te aroha ki a ia. (para 8)

Otira, i a au e pakupaku ana, ... (para 1)
| te matenga atu o toku kuia kahore tonu ... (para 3)

Ao ake i te ata ka karanga mai ... (para 5)

Taro ake, ka warea ahau e te moe. (para 4)
Katahi ka whakaaro ahau ... (para 5)
Kaore i roa, kua pau te hau, ka poturi haere au, ka tu. (para 6)

Ka karanga atu, ka tiwaha atu, ... (para 6)

Toku pouri hoki, ... (para 2)

| haere ahau ma runga pahi. (para 3)
... ka pa te mokemoke ki a au. (para 3)
| ahau e tu ana ... (para 4)

Aue, ka kaha ake toku mataku me toku hiahia hoki ki oku
matua, ... (para 4)

He aha ta maua mahi i roto i te ngahere? (para 5)

... he tino koroua toku. (Para 8)

“E Moko, e tu ki kona. Ma nga rakau koe e awhi. Ma nga
piwakawaka ahau e arahi atu ki a koe. Kia tau, e Moko.”
(para 7)

He tata ki te whare e tu pouriuri ana, ... (para 1)

... € tu whakamataku ana nga rakau teitei, nga rakau
matotoru. (para 1)

He kiri kiwhewhewhewhe tona, ... (para 2)
... ka manuka tonu ahau. (para 3)
..., kua maroke te peita, ... (para 4)

Ka hiki te kohu, ka tau te hau, ... (para 7)

